
Azərbaycan Respublikası Nazirlər Kabinetinin Qərarı
№  174                                                                      Bakı şəhəri, 18  iyun  2021-ci il

“Azərbaycan Respublikasında ixrac-
idxal əməliyyatları üzrə gömrük rüsum-
larının dərəcələri haqqında” Azərbaycan 
Respublikası Nazirlər Kabinetinin 1998-ci  
il  22  aprel tarixli 91 nömrəli Qərarında 
dəyişiklik edilməsi barədə

Azərbaycan Respublikası Konstitusiya-
sının 119-cu maddəsinin səkkizinci abzasını 
rəhbər tutaraq, Azərbaycan Respublikasının 
Nazirlər Kabineti qərara alır:

1. “Azərbaycan Respublikasında ixrac-
idxal əməliyyatları üzrə gömrük rüsumlarının 
dərəcələri haqqında” Azərbaycan Respubli-
kası Nazirlər Kabinetinin 1998-ci il 22 aprel 
tarixli 91 nömrəli Qərarına (Azərbaycan Res-
publikasının Qanunvericilik Toplusu, 1998, 
№ 4, maddə 299, № 8, maddə 550, № 10, 
maddə 639; 1999, № 2, maddə 150; 2000, 
№ 5, maddə 374, № 7, maddə 559, № 8 (III 
kitab), maddə 643, № 9, maddələr 690, 699, 
700, № 10, maddə 770; 2001, № 4, maddə 
289, № 8, maddə 561; 2002, № 4 (II kitab), 
maddələr 209, 212; 2005, № 1, maddə 56; 
2006, № 2, maddə 180, № 4, maddə 367, 
№ 7, maddə 652; 2008, № 7, maddələr 672, 
687; 2009, № 9, maddələr 742, 744, № 12, 
maddələr 1061, 1071; 2010, № 7, maddə 
706, № 12, maddə 1114; 2011, № 1, maddə 
68, № 8, maddə 774; 2012, № 1, maddə 39, 

№ 7, maddə 779, № 10, maddə 1020; 2013, 
№ 11, maddə 1458; 2014, № 4, maddə 456; 
2015, № 7, maddə 895; 2016, № 4, maddə 
801, № 8, maddələr 1432, 1460, № 12, 
maddə 2213; 2017, № 2, maddə 312, № 6, 
maddə 1242, № 8, maddə 1625; 2018, № 
4, maddə 826; 2019, № 1, maddə 154, № 
5, maddə 947, № 8, maddə 1468; 2020, № 
2, maddə 220; 2021, № 1, maddə 89, № 2, 
maddə 203) aşağıdakı məzmunda 4.32-ci 
bənd əlavə edilsin:

“4.32. “Füzuli, Laçın və Zəngilan rayon-
larında beynəlxalq hava limanlarının tikintisi 
üçün idxal edilən malların xarici iqtisadi 
fəaliyyətin mal nomenklaturası (XİFMN) üzrə 
Siyahısı” təsdiq edilsin (əlavə olunur). Bu 
bəndlə müəyyən edilən mal nomenklatura-
sına müvafiq idxal olunan malların Füzuli, 
Laçın və Zəngilan beynəlxalq hava limanları-
nın tikintisi üçün istifadəsinin təsdiq edilməsi 
Azərbaycan Respublikasının Nəqliyyat, 
Rabitə və Yüksək Texno-logiyalar Nazirliyi 
tərəfindən həyata keçirilir.”.

2. Bu Qərar dərc edildiyi gündən 30 (otuz) 
gün sonra qüvvəyə minir və 2024-cü il 1 yan-
var tarixinədək qüvvədədir.

Əli ƏSƏDOV 
Azərbaycan Respublikasının Baş naziri

Azərbaycanın daxili işlər naziri 
BMT-nin ölkəmizdəki rezident- 

əlaqələndiricisi ilə görüşüb
Azərbaycan Respublikasının daxili işlər naziri general-polkovnik Vilayət 

Eyvazov missiyasının sona çatması ilə əlaqədar BMT-nin ölkəmizdəki 
rezident-əlaqələndiricisi Qulam İsakzai ilə görüşüb. 

Daxili İşlər Nazirliyi (DİN) mətbuat 
xidmətindən AZƏRTAC-a bildiriblər ki, 
görüşdə nazir V.Eyvazov BMT-nin bir çox 
təsisatları ilə DİN arasındakı sıx əməkdaşlıq 
əlaqələrinin mövcudluğunu, ölkəmizin 
BMT-nin terrorçuluğa, transmilli mütəşəkkil 
cinayətkarlığa, narkotiklərin dövriyyəsinə, 
qanunsuz miqrasiyaya və insan alverinə 
qarşı mübarizə üzrə müvafiq Konvensiya və 
Protokolların iştirakçısı olaraq, Təşkilatın bir 
çox xüsusi qurum və orqanları ilə səmərəli 
əməkdaşlıq münasibətlərini davam etdirdiyini 
xatırladıb, qlobal sülh və təhlükəsizliyin qo-
runması üçün məsul olan bu qurumun daha 
səmərəli fəaliyyət göstərməsinə respublika-
mızın da öz töhfəsini verdiyini vurğulayıb.

Nazir qeyd edib ki, təkcə son beş ildə 
respublikada və ayrı-ayrı xarici dövlətlərdə 
BMT-nin təşəbbüsü ilə keçirilən müxtəlif 
tədbirlərdə Azərbaycan Respublikasının daxili 
işlər orqanlarının 200-ə yaxın əməkdaşı fəal 
iştirak edib.           

Bu əlaqələrin genişlənməsinə, eləcə 
də ölkəmizdəki fəaliyyəti dövründə 
Azərbaycan Respublikası ilə BMT arasında 
münasibətlərin inkişafına verdiyi töhfələri 
yüksək qiymətləndirən general-polkovnik 
V.Eyvazov Q.İsakzaiyə təşəkkürünü bildi-
rib və bundan sonrakı fəaliyyətində uğurlar 
arzulayıb. 

Səmimi qəbula görə minnətdarlığını 
bildirən Qulam İsakzai fəaliyyət göstərdiyi 
müddətdə ölkəmizdə böyük quruculuq 
işlərinin getdiyinin, iqtisadiyyatın durma-
dan inkişaf etdiyinin şahidi olduğunu, 
Azərbaycanda təhlükəsizlik məsələlərinin 
uğurla həyata keçirildiyini, hüquq-mühafizə, 
o cümlədən polis orqanlarının bu istiqamətdə 
üzərlərinə düşən vəzifələrin öhdəsindən 
layiqincə gəldiklərini xatırladıb, BMT-nin 
Azərbaycandakı strukturları ilə DİN arasın-
da əməkdaşlığın bundan sonra daha da 
genişlənəcəyinə əminliyini ifadə edib.

Fövqəladə Hallar Nazirliyinin 
Akademiyasında təlim-məşq keçirilib

Fövqəladə Hallar 
Nazirliyinin 

(FHN) Akademiyasında 
“Fövqəladə hal 
zonasında qəza-
xilasetmə və digər 
təxirəsalınmaz işlərin 
təşkili” mövzusunda 
təlim-məşq keçirilib.

FHN-in mətbuat 
xidmətindən AZƏRTAC-a 
bildiriblər ki, Akademiyanın 
kursantları üçün keçirilən 
təlim-məşq FHN-in Regio-
nal mərkəzlərlə işin təşkili, 
layihələrin idarə edilməsi və 
təhsil məsələləri üzrə Baş 
İdarəsi tərəfindən təşkil olu-
nub. Tədbir nəzəri və praktiki 
hissələrdən ibarət olmaqla iki 
mərhələdə baş tutub.

Təlimin açılışında çıxış 
edən FHN Akademiyasının 
rəisi general-mayor Baba 
Salayev qeyd edib ki, tədbirin 
keçirilməsində məqsəd 
kursantlara nazirliyin Xüsusi 
Riskli Xilasetmə Xidmətinin 
istifadəsində olan xüsusi 
təyinatlı nəqliyyat vasitələri, 
xilasetmə alət və avadan-
lığı barədə məlumatların 
verilməsi, həmçinin kursant-
ların xilasetmə, pirotexniki, 
kinoloji sahələr üzrə bilik və 
bacarıqlarının artırılmasıdır. 
B.Salayev təlim iştirakçılarına 
uğurlar arzulayıb, qarşıya qo-
yulmuş vəzifələrin öhdəsindən 
uğurla gələcəklərinə əmin 
olduğunu bildirib.

FHN-in Regional 
mərkəzlərlə işin təşkili, 
layihələrin idarə edilməsi 
və təhsil məsələləri üzrə 
Baş idarəsinin idarə rəisi 
Azadi Quliyev təlimin şəxsi 
heyətin döyüş və mənəvi-
psixoloji hazırlığının yüksək 

səviyyədə saxlanılması 
baxımından əhəmiyyətindən 
danışıb. Həyat fəaliyyəti 
təhlükəsizliyinin təmin 
edilməsi sahəsində 
yüksəkixtisaslı kadrların 
yetişdirilməsinin vacibliyini 
nəzərə çatdıran idarə rəisi 
bu cür təlimlərin kursantla-
rın qəza-xilasetmə işləri ilə 
bağlı biliklərinin artırılması 
və müvafiq vərdişlərinin 
formalaşmasında mühüm 
rol oynadığını vurğulayıb. 
A.Quliyev, həmçinin iyu-
nun 15-də Azərbaycan 
Respublikasının Prezidenti 
İlham Əliyevin və Türkiyə 
Respublikasının Prezidenti 
Rəcəb Tayyib Ərdoğanın 
imzaladıqları “Azərbaycan 
Respublikası ilə Türkiyə Res-
publikası arasında müttəfiqlik 
münasibətləri haqqında 
Şuşa Bəyannaməsi” barədə 
məlumat verərək sənədin 
əhəmiyyətindən danışıb. Bu 
bəyannamənin iki qar-
daş ölkə arasında bütün 
sahələrdə münasibətləri ən 
yüksək səviyyədə davam və 
inkişaf etdirilməsinə şərait 
yaradacağını bildirib.

Təlim-məşqin nəzəri 
hissəsində kursantla-
ra FHN-in Xüsusi Riskli 
Xilasetmə Xidmətinin (XRXX) 
istifadəsində olan xüsusi 
təyinatlı nəqliyyat vasitələri, 
xilasetmə alət və avadanlığı 
barədə məlumat verilib.

Praktiki hissədə 
isə “zərərçəkmiş”lərin 
hündürlükdən təxliyəsi, 
şərti uçqun və sürüşmə 
baş vermiş ərazidə ax-
tarış və xilasetmə işləri, 
nəqliyyat vasitəsində 
olan “partlayış təhlükəli 
əşya”nın kinoloji qrup 
tərəfindən aşkar edilməsi, 
pirotexnik qrupu tərəfindən 
zərərsizləşdirilməsi və qəza-
xilasetmə işlərinə dair digər 
şərti əməliyyatlar nümayiş 
olunub.

Təlimə 35 nəfər canlı 
qüvvə və 6 xüsusi təyinatlı 
nəqliyyat vasitəsi cəlb 
olunub. Bundan başqa, 
xilasetmə alət və avadan-
lığından istifadə edilib. 
Həmçinin təlimdə XRXX-nin 
kinoloji qrupuna məxsus 
xüsusi təlim görmüş itlərdən 
də istifadə olunub.

Xarici işlər naziri Türkiyədə bir sıra görüşlər keçirib

Nazir Ceyhun Bayramov həm 
ikitərəfli, həm də çoxtərəfli formatlarda 
əməkdaşlığın uğurla həyata keçirildiyi-
ni qeyd edərək, beynəlxalq təşkilatlar 
çərçivəsində ölkələrimiz arasında aparı-
lan əməkdaşlığı yüksək qiymətləndirib.

Görüş zamanı tərəflər bölgədəki 
mövcud vəziyyət, üçtərəfli bəyanatların 
icrası, habelə sərhəddə baş verən 
son gərginliklə bağlı fikir mübadiləsi 
aparıblar. 

Nazir Ceyhun Bayramov 
münaqişədən sonra regionda möv-
cud vəziyyət, azad edilmiş ərazilərdə 
həyata keçirilən bərpa, yenidənqurma 
prosesindən danışıb.

Küveyt naziri ölkələrimiz ara-
sında münasibətlərin tarixi köklərə 
əsaslandığını ifadə edib və qarşılıqlı 
yüksəksəviyyəli səfərlərin bu əlaqələrin 
inkişafına təkan verəcəyini qeyd edib. 
O, Azərbaycan Respublikası Hökuməti 
və Küveyt Dövləti Hökuməti arasında 
Əməkdaşlıq üçün Birgə Komissiyanın 
növbəti iclasının tezliklə keçirilməsinin 
zəruriliyini vurğulayıb.

Tərəflər, həmçinin turizm, təhsil, 
yüksək texnologiya və kibertəhlükəsizlik 
sahəsində mümkün əməkdaşlıq  imkan-
ları ətrafında fikir mübadiləsi aparıblar.

* * *

Antalya şəhərində keçirilən Diplo-
matiya Forumunda iştirakı çərçivəsində 
Azərbaycanın xarici işlər naziri Ceyhun 
Bayramov iyunun 19-da Rumıniyanın 
xarici işlər naziri Boqdan Auresku ilə 
görüşüb.  

Nazir Ceyhun Bayramov 
Azərbaycan ilə Rumıniya arasında 
qarşılıqlı hörmət və dəstəyə əsaslanan 
münasibətləri məmnunluqla qeyd edib. 
İkitərəfli iqtisadi, humanitar, təhsil və 
digər istiqamətlərdə əməkdaşlığın 
genişləndirilməsi üçün əlverişli imkanla-
rın olduğu vurğulanıb.

Nazir, həmçinin həmkarına 
münaqişədən sonra bölgədə mövcud 
vəziyyət, üçtərəfli bəyanatların icrası, 
Azərbaycan tərəfindən bu xüsusda atı-
lan addımlar, azad olunmuş ərazilərdə 
həyata keçirilən bərpa və quruculuq 
işləri haqqında geniş məlumat verib. 
İşğal amilinin aradan qaldırılması ilə iki 
ölkə arasında münasibətlərin normal-
laşdırılması imkanının yarandığı qeyd 
olunub.

Rumıniyanın xarici işlər nazi-
ri Boqdan Auresku öz növbəsində 
Azərbaycan ilə münasibətlərin stra-
teji tərəfdaşlıq baxımından böyük 
əhəmiyyət kəsb etdiyini vurğuladı. 
Postmünaqişə dövründə regionda 
baş verən proseslərə toxunan nazir 
Boqdan Auresku, demarkasiya və mina 
məsələləri üzrə danışıqların aparıl-
masının vacibliyini dilə gətirib. Nazir, 
həmçinin mina partlaması nəticəsində 
həyatını itirən jurnalistlərə görə dərin 
təəssüf hissi keçirdiyini ifadə edib. 

Sonra B.Auresku ölkəsinin 
Azərbaycanla müxtəlif istiqamətlər 
üzrə əlaqələri genişləndirməkdə ma-
raqlı olduğunu bildirib və bu xüsusda, 
Azərbaycan-Rumıniya Birgə Komis-
siyasının fəaliyyətinin vacibliyini qeyd 
edib.

Nazir Auresku bu il Azərbaycan 
ilə Rumıniya arasında diplomatik 
münasibətlərin qurulmasının 30-cu ildö-
nümünün qeyd olunacağını bildirərək, 
bununla əlaqədar həmkarını ölkəsinə 
səfərə dəvət edib.

* * *

Azərbaycan Respublikasının xarici 
işlər naziri Ceyhun Bayramov iyunun 
19-da Antalya Diplomatiya Forumu 
çərçivəsində Beynəlxalq Türk Akade-
miyasının prezidenti Darxan Kıdırəli ilə 
görüşüb. 

Darxan Kıdırəli Azərbaycan və 
Türkiyə dövlət başçıları tərəfindən 
imzalanan Şuşa Bəyannaməsi ilə bağlı 
təbriklərini çatdırıb. O, Bəyannamədə 
Beynəlxalq Türk Akademiyasının 
adının da əks olunduğunu böyük 
məmnuniyyətlə qeyd edib. 

D.Kıdırəli Qarabağ və Nizami 
Gəncəvinin 880 illiyi ilə bağlı kitabların 
dərc edildiyi barədə məlumat verib. 

Sonra o, “Qafqazlarda türklüyün izi” 
layihəsi çərçivəsində çap edilən atlas 
kitabın nüsxəsini nazir Ceyhun Bayra-
mova təqdim edib.

Nazir Ceyhun Bayramov Beynəlxalq 
Türk Akademiyasının fəaliyyətini yüksək 
qiymətləndirib. Nazir azad edilmiş 
ərazilərdəki vəziyyət, genişmiqyaslı 
dağıntılar ilə bağlı qarşı tərəfə məlumat 
verib. Ceyhun Bayramov Heydər Əliyev 
Fondu tərəfindən dərc olunan Qara-
bağa dair kitabı həmsöhbətinə təqdim 
edərək, xüsusilə azad edilmiş ərazilərdə 
tarixi, mədəni irsə vurulmuş ziyana 

diqqət çəkib. 
Görüşdə, həmçinin qarşılıqlı maraq 

doğuran digər məsələlər müzakirə 
edilib.

* * *

Antalya Diplomatiya Forumunda 
iştirakı çərçivəsində xarici işlər naziri 
Ceyhun Bayramov iyunun 19-da Qabon 
Respublikasının xarici işlər naziri Pako-
me Moubelet Boupeya ilə görüşüb.

Nazir Ceyhun Bayramov qarşı 
tərəfə 44 günlük Vətən müharibəsi 
və müharibədən sonra mövcud 
olan vəziyyətlə bağlı ətraflı məlumat 
verib. O, Qoşulmama Hərəkatı 
və İslam Əməkdaşlıq Təşkilatı 
çərçivəsində Azərbaycanın irəli sür-
düyü təşəbbüslərin Qabon tərəfindən 
dəstəklənməsinə görə təşəkkürünü 
ifadə edib. Həmçinin nazir təhsil 
sahəsində əməkdaşlıq məsələlərinə 
toxunaraq, Qoşulmama Hərəkatına 
və İƏT-ə üzv ölkələrin tələbələrinin 
Azərbaycanda təhsil almaq imkanların-
dan bəhs edib.

Nazir Pakome Moubelet Boupeya 
ölkəsinin hər zaman Azərbaycanın haqlı 
mövqeyini dəstəklədiyini vurğulayıb. 
Qarşılıqlı səfər mübadiləsinin əlaqələrin 
inkişafına müsbət təsir edəcəyi bildirilib.

Görüşdə, həmçinin iki ölkə arasın-
da beynəlxalq təşkilatlar çərçivəsində 
əməkdaşlıq və qarşılıqlı maraq do-
ğuran digər məsələlər ətrafında fikir 
mübadiləsi aparılıb.

AZƏRTAC

Ermənistan Xarici İşlər Nazirliyi 2021-ci 
il 18 iyun tarixli bəyanatında ölkəmizi 

44 günlük müharibə zamanı Ermənistan 
tərəfindən Azərbaycan ərazisində qanunsuz 
şəkildə döyüşən, müharibə cinayətləri, terror 
aktları törətməkdə, muzdlu kimi döyüşməkdə 
təqsirləndirilən şəxsləri mühakimə etməkdə 
ittiham edir. 

Ermənistan XİN-in 
bəyanatında “hərbi əsirlər” və 
“mülki şəxslər” kimi göstərilən 
şəxslər hərbi əməliyyatlar 
zamanı və əməliyyatların da-
yandırılması ilə bağlı üçtərəfli 
Bəyanat imzalandıqdan 
sonra Azərbaycan ərazisində 
qəsdən adamöldürmə, 
işgəncə, terrorçuluq və digər 
cinayətlərin törədilməsində 
təqsirləndirilən şəxslərdir. 
Əlbəttə, Azərbaycanın 
həm beynəlxalq hüquq, o 
cümlədən 1949-cu il Cenevrə 
konvensiyaları, muzdlula-
rın cəlb edilməsi, istifadəsi, 
maliyyələşdirilməsi və 
təliminə qarşı beynəlxalq 
Konvensiya, həm də yerli 
qanunvericiliyə əsasən bu 

şəxsləri məsuliyyətə cəlb 
etməyə həm hüququ, həm də 
beynəlxalq öhdəliyi var.

AZƏRTAC xəbər verir ki, 
bu fikirlər Azərbaycan Xarici 
İşlər Nazirliyinin Mətbuat 
xidməti idarəsinin Ermənistan 
XİN-in müvafiq bəyanatına 
dair şərhində yer alıb.

Bildirilib ki, hazırda 
Azərbaycan tərəfində 
saxlanılan və istintaqa cəlb 
olunan ermənilərə gəldikdə, 
Ermənistan XİN-ə xatırladırıq 
ki, bu şəxslərdən bir qrupu 
2020-ci il 10 noyabr tarixli 
üçtərəfli Bəyanat imzalan-
dıqdan sonra Azərbaycan 
ərazisinə daxil olan terror-
çu qrupun üzvləridir və bu 
qrupun təxribatçı fəaliyyəti 

nəticəsində Azərbaycanın 4 
hərbi qulluqçusu öldürülüb, 
bir mülki şəxs isə ağır yara-
lanıb. İttiham olunan erməni 
əsilli Livan vətəndaşı əcnəbi 
muzdlu qismində pul qarşı-
lığında 44 günlük müharibə 
zamanı azərbaycanlı hərbçi 
və mülki şəxslərə qarşı 
döyüşlərdə iştirak edib. Digər 
iki erməni vətəndaşı isə hələ 
Birinci Qarabağ müharibəsi 
zamanı azərbaycanlı mül-
ki şəxslərə və hərbçilərə 
işgəncə verməkdə ittiham 
olunan şəxslərdir.

Vurğulamaq istərdik ki, 
Azərbaycanda saxlanılan 
ermənilərin yerinin gizli 
saxlanılması ilə bağlı deyilən 
fikirlər tamamilə yalandır. 
Rəsmi açıqlamalarda artıq 
bildirildiyi kimi, Azərbaycan 
bu şəxslərin saxlanılma 
vəziyyəti ilə bağlı olan bütün 
tələbləri yerinə yetirib. Hətta 
Beynəlxalq Qırmızı Xaç 
Komitəsi, insan hüquqları 
üzrə müvəkkilin (ombuds-
man) saxlanılan şəxslərlə 
mütəmadi görüşləri təşkil 
edilib və bu şəxslərin səhhəti 

barədə tibbi sənədlər belə 
təqdim edilib.

Azərbaycan humanizm 
prinsiplərindən çıxış edərək 
bu günədək saxlanılan 
ermənilərin bir hissəsini 
Ermənistana təhvil verib.

Bunun qarşılığında isə 
Ermənistan tərəfinin addım-
ları göz qabağındadır. Yalnız 
Ağdam üzrə mina xəritələrini 
Azərbaycana təhvil verən 
Ermənistan bu ölkənin 
yüksəksəviyyəli rəsmiləri 
tərəfindən açıq şəkildə 
etiraf edildiyi kimi, çoxsaylı 
mina xəritələrini gizlədir, 
Azərbaycana verməkdən imti-
na edir. Hələ Birinci Qarabağ 
müharibəsində itkin düşən 
4 minədək azərbaycanlının 
taleyi barədə bu günədək 
heç bir məlumat verilməyib. 
Ərazilərimiz işğaldan azad 
olunduqdan sonra Kəlbəcər 

rayonunun Başlıbel kəndi 
ərazisində aşkar edilmiş 
kütləvi məzarlıq Ermənistan 
tərəfindən törədilən 
müharibə cinayətlərinin və 
Ermənistanın itkin düşmüş 
azərbaycanlılar barədə 
məlumatı gizlətdiyinin bariz 
sübutudur.

Ermənistan XİN-i 
beynəlxalq hüquq pozuntu-
larından danışmağa baş-
lamadan əvvəl Ermənistan 
Respublikasının 30 ilə yaxın 
müddət ərzində beynəlxalq 
hüquq prinsiplərini, xüsusilə 
də suverenlik və ərazi 
bütövlüyünə hörmətlə ya-
naşılması prinsipini tap-
daladığını, bir milyonadək 
azərbaycanlının fundamental 
hüquqlarının kobud şəkildə 
pozduğunu göz önünə 
gətirməlidir.

“Brattleboro Reformer”:  
ABŞ azərbaycanlı uşaqların əsirlikdən 
azad olunmasını tələb etməlidir

Amerikada çıxan “Brattleboro Reformer” 
qəzetində “ABŞ azərbaycanlı uşaqların 

əsirlikdən azad olunmasını tələb etməlidir” 
sərlövhəli məqalə dərc olunub.

AZƏRTAC xəbər verir ki, 
məqalə Uşaqların Beynəlxalq 
Müdafiəsi Gününə və 1990-
cı illərdə Birinci Qarabağ 
müharibəsi dövründə erməni 
qoşunları tərəfindən əsir 
götürülən azərbaycanlı uşaq-
lara həsr edilib.

Materialda hər il  

iyunun 1-nin dünyanın bir 
çox ölkələrində Uşaqların 
Beynəlxalq Müdafiəsi Günü 
kimi qeyd edilməsindən 
söhbət açılır. Bu əlamətdar 
hadisə dünya birliyini uşaq-
ların hüquqlarını qoruma-
ğa və onların rifah halını 
yaxşılaşdırmağa sövq edir. 

Təəssüf ki, 29 il bundan 
əvvəl, Azərbaycanın Qara-
bağ regionunda Ermənistan 
tərəfindən etnik təmizləmə 
aparıldığı zaman həmin 
regiondakı azərbaycanlı 
uşaqların xoşbəxtliyinə son 
qoyulub.

Qeyd olunur ki, erməni or-
dusu işğal edilmiş ərazilərdə 
azərbaycanlı uşaqları 
məqsədyönlü şəkildə oğurla-
yırdı. 71 azərbaycanlı uşaq 
hələ də itkin düşmüş hesab 
edilir və Ermənistan onla-

rın harada olmaları barədə 
məlumat verməkdən imtina 
edir. Məqalədə, həmçinin 
deyilir ki, ABŞ Ermənistana 
təzyiq göstərməlidir ki, o, 
artıq boya-başa çatmış 
Azərbaycan vətəndaşlarını 
erməni əsirliyindən azad 
etsin, yaxud da əgər onlar 
erməni hərbçiləri tərəfindən 

qətlə yetiriliblərsə, bu barədə 
məlumat təqdim etsin.

Məqalə ABŞ 
Azərbaycanlıları 
Şəbəkəsi tərəfindən 
Amerika ictimaiyyətinin 
məlumatlandırılması üzrə 
aparılan növbəti kampaniya 
nəticəsində dərc edilib.

Qeyd: Qərara edilmiş əlavələrin tam mətni ilə www.nk.gov.az və  
www.xalqqazeti.com saytlarında tanış ola bilərsiniz.

Azərbaycanın xarici işlər naziri Ceyhun 
Bayramov iyunun 19-da Antalya 

Diplomatiya Forumunda iştirakı çərçivəsində 
Küveyt Dövlətinin Baş nazirinin birinci müavini, 
xarici işlər naziri Əhməd Nasir Əl-Məhəmməd Əl-
Sabah ilə görüşüb.  

XİN: Ermənistan beynəlxalq hüquq 
pozuntularından danışmazdan əvvəl, bir 
milyonadək azərbaycanlının hüquqlarını 
pozduğunu göz önünə gətirməlidir

